
Nunavut peqatigalugu pisortatigoortumik ataatsimoorussamik suleqatigiiffimmik 

pilersitsinissamut Naalakkersuisut Inatsisartoqarfimmilu Siulersuisoqarfik Nunavummi 

inatsisartunut naalakkersuisuinullu saaffiginnissuteqarnissaannik piumaffigeqqullugit 

Inatsisartut aalajangigassaattut siunnersuut.  

(Inatsisartunut ilaasortaq Aki-Matilda Høegh-Dam, Naleraq) 

Siunnersuuteqartoq saqqummiussaanut qutsavigalugu Atassummiit imaattumik 

oqaaseqaateqassaagut.  

Nunatsinniit Nunavummut suleqateqarnerput ukiorpassuarni ingerlareersimalerpoq, tassanilu 

pingaartuuvoq eqqaasallugu maannakkut nunat inoqqaavisa suleqatigiiffiat eqqaassallugu, 

ukiorpassuanngortuni ICC Kalaallit Nunaat suleqataaffigaa, taamaattumik ataatsimoorfimmik 

suleqatigiiffeqareernerput ersarissuuvoq.  

Erseqqissarallalaarallarlara ukiorpassuit qanimut suleqatigisatta ingerlaannarnissaa 

pingaaruteqartoq, taamaattumik qanimut suleqatigiineq ingerlareerluni Naalakkersuisut 

Inatsisartoqarfillu qanimut suleqatigilluaraat naluneqanngilaq.  

Nunat inoqqaavisa qangarsuaaniilli attaveqaqatigiittarnerat nunatsinnut nukittuumik 

inissisimatitsivoq, tamannalu pingaaruteqarluinnartuuvoq siunissaq ungasinnerusoq 

eqqarsaatigalugu ataatsimoorfigisavut ineriartortinnissaat. Kalaallit Nunaat Nunavut/Canada 

baffinip kangerliumanersuani ukiorpassuit aalisarnikkut piniarnikkut immikkuullarissumik 

avitseqatigiittarput aammalu piorsarsimassutsikkut nukittuumik suleqatigiillutit 

avitseqatigiittarput. Taamaattumik tamanna anersaaq siunissami naatsorsuutigineqassaaq 

ingerlanneqassasoq, Atassummiit pingaartipparput inuit pisinnaatitaaffiisa iluani nunat inoqqaavisa 

pisinnaatitaaffii aammalu pisussaatitaaffii najoqqutaralugit suleqatigiinerup annertuumik 

inissisimasup ineriartortittuarnissaa, suleqatigiinerullu kinaassusitsinnik aallaaveqartup 

anersaakkut tarnikkullu nukittuumik inissisimatittuarpaatigut. Suliassaqaqaagulli. Suliat 

maannakkut takusavut taakkuupput siunissami ingerlatassarigisagut. 

Taamatut oqaaseqarluta siunnersuuteqartup oqariartuutigisai ilalernagit siunnersuut 

itigartipparput.  

 


